
шығарумен ӛз дамуын тапты. Оның үстінде кӛптеген елдерде мықты ұлттық ұзақмерзімді 

инвесторларды, яғни зейнетақы қорлары мен ӛмірді сақтандыру бойынша компанияларды 

құру мемлекеттік бағалы қағаздар нарығы дамуының маңызды бағыты тәрізді болып 

табылады. Бірақ қазақстандық тәжірибе кӛрсеткендей олардың қызметі осы нарық секторы 

дамуының әлемдік параметрлеріне жетуді тіпті қамтамасыз етпейді [6].  

С.Е. Сулейменова
1
  

1
А.Байтұрсынов атындағы қостанай мемлекеттік университеті 

Қостанай, Қазақстан 

 

Қазақстан Республикасы халқының ӛмір сүру деңгейі мен сапасы 

 
Түйіндеме. Мақалада халықтың ӛмір сүру деңгейі мен сапасының теориялық негіздері, сонымен қатар 

Қазақстан халқының ӛмір сүру сапасын зерттеу мәселелері және оның ең маңызды кӛрсеткіші - ӛмір сүру 

деңгейі қарастырылған. 

Аннотация. В статье рассматриваются теоретические основы качества и уровня жизни населения, а 

также изучение качества жизни населения Казахстана. 

Abstract. The article examines the theoretical foundations of the quality and standard of living of the popula-

tion, as well as the study of the quality of life of the population of Kazakhstan. 

 

Түйін сӛздер: халық, ӛмір сүру деңгейі, ақшалай табыс, кедейлік деңгей. 

Ключевые слова: население, уровень жизни, денежный доход, уровень бедности. 

Key words: population, standard of living, monetary income, poverty level. 

 

Кіріспе 

Қазақстан тәуелсіздігін алғаннан бастап елдің алдында жаңа басымдылықты 

мәселелер туындады. Соның бірі – халықтың әлеуметтік жағдайын жақсарту. Нарықтық 

экономикаға кӛшу ауқымды әлеуметтік-экономикалық қайта құрулармен қатар жүрді. Елдің 

бәсекеге қабілеттілігін арттыру және экономикалық ӛсімнің жоғары қарқынын қамтамасыз 

ету тиімді әлеуметтік саясатты қажет етеді. Ӛткен ғасырдың соңғы жылдарынан бастап адам 

дамуының мәселелері кеңінен қарастырыла бастады. Экономиканың адам қажеттіліктерін 

қанағаттандыруға бағытталуы әртүрлі аудандардағы халықтың ӛмір сүру деңгейлерін 

теңестіру және жоғарылату мәселелерін туғызады. «Ӛмір сүру деңгейі» категориясын ең 

алғаш рет ғылымға К. Маркс енгізген. Ол бұл ұғымды халықтың, таптардың және әлеуметтік 

топтардың материалдық, рухани және әлеуметтік қажеттіліктерін қанағаттандыру дәрежесі 

мен деңгейінің әлеуметтік-экономикалық сипаты ретінде қарастырған. К. Маркс: «бұл деңгей 

ӛмірдің тек физикалық қажеттіліктерін ғана емес, сонымен қатар адамдар тұрған және тәрбие 

алған қоғамдық жағдайлармен туындаған қажеттіліктерді қанағаттандыруды ұйғарады» деп 

жазған.  

Объектісі және әдістемесі 

Халықтың ӛмір сүру сапасын сипаттайтын жалғыз жалпылау индикаторы болмаған 

жағдайда, оның санатына жатқызылған статистикалық кӛрсеткіштер есептеледі, бұл 

санаттағы әр түрлі тараптарды кӛрсетіп, келесі негізгі блоктарды топтастырады: халықтың 

табыс кӛрсеткіштері; халықтың материалдық игіліктер мен қызметтерін тұтыну 

кӛрсеткіштерінің шығыстары; жинақтау; халықтың табыстарын саралаудың кӛрсеткіштері, 

кедейлік деңгейі және шекаралары; әлеуметтік-демографиялық сипаттамалары; халықтың 

тұрмыс деңгейін жалпылама бағалау. Келтірілген тұрмыс деңгейі индикаторларының осы 

шағын жүйесі әлеуметтік-экономикалық статистика кӛрсеткіштерінің жалпы жүйесінде 

ерекше орын алады, ӛйткені олардың кӛпшілігі экономиканың жалпы жағдайын сипаттау 

үшін  әртүрлі елдердің экономикалық дамуын  халықаралық деңгейлерде салыстырып, 

сондай-ақ мемлекеттің әлеуметтік саясатымен жекелеген халық топтарын әлеуметтік 

қолдаудың басым бағыттарын айқындауда қолданады. Айта кету керек, жоғарыда аталған 

индикаторлар кіші жүйеде зерттелетін категорияның сандық аспектісін кӛрсетеді [1].  

Халықтың тұрмыс жағдайын сапалы сипаттау үшін ӛмір сүру сапасы туралы түсінік 

беретін әлеуметтік статистика кӛрсеткіштерін пайдалану қажет.Олардың қатарына мыналар 

жатады демографиялық статистиканың негізгі кӛрсеткіштері, денсаулық жағдайы мен 

қорғалуы, тұтынылатын тамақтың сапасы мен құрылымы, сауаттылық деңгейі, білім беру 

мен мәдениет жағдайы, тұрғын үйдің жайлылығы және т.б. Бұл кӛрсеткіштер халықтың әл-

ауқатының неғұрлым толық сипатталуы үшін халықаралық статистикалық тәжірибеде 

пайдаланылады. 

Зерттеу қорытындылары 

Қазақстан Республикасының статистикасында пайдаланылатын кӛрсеткіштердің бірі 

халықтың ақшалай табысы болып табылады (еңбекақы, зейнетақы, жәрдемақы, шәкіртакы 

және басқа да әлеуметтік ақшалай нысандағы аударымдар, ауыл шаруашылығы ӛнімдерін 

сатудан түскен табыстар, жеке меншік түріндегі салымдар бойынша пайыздар, бағалы 

қағаздар, дивидендтер ,кәсіпкерлік қызметтен, шетел валютасын сатудан, сондай-ақ 

сақтандыру тӛлемдері, несие және басқа да табыстар). Олардың құрылымындағы 

ӛзгерістерді кӛрсететін деректі 1-сурттен кӛре аламыз. 

 

 
Сурет 1 – Қазақстан халқының 2017 жылдың IІ тоқсанындағы атаулы ақшалай 

табыстары 

2017 жылғы IІ тоқсанда халықтың орта есеппен жан басына шаққандағы атаулы 

ақшалай табыстары 80156 теңгені құрады және 2016 жылғы ІI тоқсанмен салыстырғанда 

5,2%-ға ӛсті.  

Осы кезеңдегі тұтыну тауарлары мен кӛрсетілетін қызметтерге бағалардың 7,5%-ға 

ӛсімі кезінде халықтың нақты ақшалай табыстары 2,1%-ға тӛмендеді. 

Халықтың ӛмір сүру деңгейінің барлық жақтарын сипаттайтын әдістемені жасауда 

дүниежүзінің кӛптеген экономистері әрекет еткен. Бірақ ӛмір сүру деңгейін бағалайтын 

жалпы танылған критерийлер әлі де жоқ.  

\Ӛмір сүру деңгейі түсінігіне жақын ретінде кедейшілік сипатының проблемасы да 

шешілусіз қалуда және күрделі мәселе – кедейшілік тұжырымдамасын анықтау [2]. 

Елдің кедейлік деңгейін талдау үшін екі кӛрсеткіш есептеледі: - кедейлік тереңдігі 

индексі 

                                       (1) 

– кедейшілік ӛткірлігінің индексі 

                                       (2) 

мұндағы N — зерттелінетін үй шаруашылықтарының жалпы саны; n — табысы 

күнкӛріс деңгейінен тӛмен үй шаруашылықтарының саны;  

i — реттік нӛмірі; Cmin i —үй шаруашылығына арналған күнкӛрістің еңтӛменгі деңгейінің 

жас құрылымын есепке ала отырып жанбасына шаққандағы орташа мәні; Ді- үй 

шаруашылығының жан басына шаққандағы күнкӛріс деңгейінен ең тӛменгі табысы. 

Кедейшілікпен күрес мәселесі үкіметтің негізгі міндеттерінің бірі болғандықтан 

халықтың ӛмір сүруін аймақтық және жергілікті деңгейде анықтау мүмкіншілігі ӛзекті болып 

табылады. Кӛптеген ғалымдар ауыл тұрғындарының ӛмір сүру деңгейі қала тұрғындарына 

қарағанда біршама тӛмен екендігімен келіседі.  

Қазақстандағы кедейлік деңгейінің серпінің тӛмендегі суреттен кӛруге болады. 

 

 
 

Сурет 2 – 2012-2017 жылдардағы Қазақстанның  кедейлік деңгейі 

 

Қазақстанда 2017 жылдың 1 қаңтар айындаең тӛмен күнкӛріс деңгейі 24 459 теңгені 

құрады, бұл дегеніміз біздің елімізде кедейлік деңгейі 9874 теңгені құрағандығын кӛрсетеді.  

Ал ағымыдағы 2018 жылдың қаңтар айында күнкӛріс деңгейі 28 284 теңгені құрайды 

[3]. 

Қорытынды 

Ӛмір сүру деңгейі – күрделі және кӛп қырлы категория. Ол адамдардың ӛмір 

тіршілігінің нақты әлеуметтік-экономикалық жағдайларының жиынтығымен сипатталынады. 

Экономикалық әдебиетте ӛмір сүру деңгейінің біркелкі түсінігі жоқ. Кейбір авторлар ӛмір 

сүру деңгейін адамдардың ӛмір тіршілігін анықтайтын әр түрлі жағдайлардың жиынтығы 

ретінде кең мағынада түсінеді. Кейбіреулері ӛмір сүру деңгейін осы жиынтықтың бір 

нешеуін құрайтын маңызды, негізгі және біреу деп түсінеді. 

Отандық теория мен тәжірибеде «ӛмір сүру деңгейі» категориясы кӛбінесе қол 

жеткізген табыстар, шығындар деңгейі мен халықтың игіліктер мен қызметтерді тұтыну 

мәліметтерімен сипатталынады, ал кедейшілік күнкӛріс шегінің құндық бағасымен ӛлшенеді. 

Ӛмір сапасы мен ӛмір деңгейі тығыз байланысты, дегенмен, ӛмір сапасы ауқымды 

түсінік ретінде адамдар қажеттіліктерінің кең спектірін қамтиды. 

Негізінен «ӛмір сапасы» мен «ӛмір деңгейі» түсініктерінің нақты анықтамасы мен 

олардың кӛрсеткіштер жүйесі толық айқындалмаған. Кӛбіне олар ӛзара алмастырылып 

қолданылады, ал олардың кӛрсеткіштері ӛзара ұқсас болып келеді. Дегенмен, бұл 

түсініктерді бір-бірінен ажырату маңызды. Ӛмір сапасы ӛмір деңгейінен ауқымды категория 

болып табылады. 

Ӛмір деңгейі адамның тұтыну саласындағы ӛмір шарттарымен айқындалады және 

адамның жалпы әл-ауқатының әлеуметтік-экономикалық кӛрсеткіштерімен ӛлшенеді. Бұл 

кӛрсеткіштер табыс, тұтыну, тұрғын үй мәселесі, білім беру, денсаулық сақтау салалары 

және т.б. Олар статистикалық кӛрсеткіштер жүйесімен бірге субъективті бағалау пікірлері 

арқылы ӛлшенеді. 

Ӛмір сапасы адамның ӛмір шарттарының ауқымды жүйесін және ӛмір деңгейін, 

сонымен қатар қоршаған орта экологиясына, әлеуметтік әл-ауқатқа, саяси жағдайға, 

психологиялық жайлылыққа жататын құрылымдарды да қамтиды. Ӛмір сапасын ӛлшеу үшін 

жан-жақты, нақты статистикалық мәліметтердің ӛзі жеткіліксіз, аталмыш кӛрсеткіштер 

адамдардың қажеттеліктері мен субъективті бағалауларының сәйкестілігін айқындау қажет.  

